
Jour.nr. 02-205_1 

Dags 16-11-04  

Fíggjarmálaráðið

Bárður Nielsen, fíggjarmálaráðharri

P.o.Box 2039

165 Argir

Viðv.: Tingmál nr. 14 og 15, um broytingar í skattalógini og ásetingarlógini

Føroya Kommunufelag vil við hesum skrivinum átala framgangsháttin hjá landsmyndugleikunum í sínum skattapolitikki.

Um kommunurnar ikki skulu minka tænasturnar til borgaran, má kommunala skattaprosentið hækka við upp ímóti 4 % fyri at dekka skattapolitikkin hjá landinum.

Alment

Føroya Kommunufelag vil minna á tær meginreglur sum Løgmálaráðið í uppriti dagfest 27. mars 2003, legði fyri Landsstýrið.

Í uppritinum verður millum annað biðið um, at landsstýrismennirnir binda seg til at taka kommunurnar uppá ráð, tá ið arbeitt verður við lóggávu ið viðvíkur kommununum. Felagið gongur út frá at hendan meginreglan eisini er galdandi fyri sitandi og komandi landsstýri.

Føroya Kommunufelag kann bert staðfesta og harmast um, at henda meginreglan ikki er fylgd í samband við fyriliggjandi lógaruppskot, ið broytir botnfráráttin.

Í øðrum lagi kann felagið staðfesta, at Fíggjarmálaráðið ikki metir tað vera neyðugt yvirhøvur at kunna kommunurnar um hesi viðurskifti. Tað hevur verið siðvenja at lógarbroytingar og lógaruppskot sum viðvíkja kommununum verða sendar kommunufelagnum til hoyringar. Hetta er ikki gjørt í samband við fyriliggjandi uppskot.

Uppskotið

Fyriliggjandi uppskot, tingmál nr. 14 og 15 minka netto inntøkugrundarlagið hjá kommununum við uml 10 mill.    

Føroya Kommunfelag vil minna Fíggjarmálaráðið á, at skattainntøkan er einasta inntøkugrundarlagið hjá kommununum og at tað er vónleyst hjá kommununum at reka skilagóðan fíggjarpolitik, tá ið landið ferð aftaná ferð lóggevur niður í kommunukassan, annað hvørt grundgevingin er skattalætti ella sparingar.

Kommunurnar hava ikki møguleikan fyri at fíggja skattalættan við avgjøldum á sama hátt sum landið ger. Samstundis sum tingmál nr. 14 og 15 verða løgd fyri tingið, leggur lansstýrismaðurin eisini tingmál nr. 17 um avgjøld á framleiðslu og innflutning fyri tingið. Hetta uppskot fíggjar bróðurpartin av skattalættanum hjá landinum. Henda møguleikan hava kommunurnar sum sagt ikki. 

Støðan gerst ikki betur av, at flest allar kommunur eru lidnar við at gera fíggjarætlanina 

fyri komandi ár, tá ið fráboðanin um hækkaða botnfrádráttin kemur úr Fíggjarmálaráðnum.
Landsstýrismaðurin í fíggjarmálum grundgevur í fjølmiðlunum fyri, at hann allaðtíðina hevur boðað frá, at botnfrádrátturin skal hækka og at hetta fer at ávirka kommunurnar.

Hetta er ikki í samsvar við veruleikan. Løgmaður fráboðaði av Løgtingsins røðarapalli 25. februar 2004, at ætlaði skattalættin hjá Landsstýrinum ikki skal fíggjast av kommunukassunum, men bert av landskassanum.

Innlendismálaráðharrin boðaði á fundi við Føroya Kommunufelag 13 februar frá at ein hækkan av botnfrádráttinum hjá kommununum ikki var við í ætlaða skattalættanum hjá Landsstýrinum.
Fíggjarmálaráðið hevur onga fráboðan givið kommununum ella Kommunufelagnum um ætlanirnar um at hækka botnfrádráttin fyrr en 1. november, ella tveir dagar aftaná at uppskotið er borðið niðan í tingið.

Landfrøðiligur skeivleiki í uppskotinum

Føroya Kommunufelag vil gera vart við, at ein hækkan av botnfrádráttinum rakar tær kommunur meinast ið hava lágt inntøkugrundarlag og samstundis eru noyddar at hava lutfalsliga høgt skattaprocent. Í reiðum peningi missa hesar  kommunur ein lutfalsliga størri part av samlaðu skattakrónunum samanborið við kommunur við høgum inntøkugrundarlagi.

Vegna felagið

Mia Pedersen, form.
Eisini sent til: Innlendismálaráðið, Fíggjarnevnd Føroya Løgtings

